
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ
ԴԵԿՏԵՄԲԵՐԻ 23-Ի N 2126-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Համաձայն ՀՀ կառավարության 23.12.2021թ. թիվ 2126-Ա որոշման՝ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի (այսուհետ՝ Կոմիտե) և «Վնասվածքաբանության և օրթոպեդիայի գիտական կենտրոն» փակ բաժնետիրական ընկերության (այսուհետ՝ Ընկերություն) միջև 2022 թվականի փետրվարի 15-ին կնքված շարժական գույքի անհատույց օգտագործման թիվ ՇԳԱ-01/22 պայմանագրի համաձայն KIA SORENTO 3.3 L (ԿԻԱ ՍՈՐԵՆՏՈ 3.3 Լ) մակնիշի ավտոմեքենան հանձնվել է  Ընկերությանը:
 Համաձայն Կոմիտեին ուղղված Ընկերության 2022 թվականի փետրվարի 21-ի գրության՝ տրանսպորտային միջոցը ենթարկվել է մանրակրկիտ տեխնիկական զննության և պարզվել է, որ հնարավոր չէ այն անվտանգ շահագործել, քանի որ շարժիչը գտնվում է խափանված վիճակում, կենտրոնական համակարգիչն աշխատում է խափանումներով, սրահը գտնվում է անմխիթար վիճակում: Հաշվի առնելով, որ նշված խափանումները վերացնելու համար անհրաժեշտ կլինեն զգալի ֆինանսական ռեսուրսներ, որոնք Ընկերությունը չի նախատեսել իր ծախսերի նախահաշվում, վերջինս հրաժարվում է անհատույց օգտագործման իրավունքով տրամադրված KIA SORENTO 3.3 L մակնիշի ավտոմեքենայից:
Հիմք ընդունելով վերոգրյալը՝ Կոմիտեն մշակել է «Հայաստանի Հանրապետության կառավարության 2021 թվականի դեկտեմբերի 23-ի N 2126-Ա որոշումն ուժը կորցրած ճանաչելու մասին» ՀՀ կառավարության որոշման նախագիծը։
[bookmark: _GoBack]«Հայաստանի Հանրապետության կառավարության 2021 թվականի դեկտեմբերի 23-ի N 2126-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։












